
	      «Առողջության համընդհանուր ապահովագրության հիմնադրամի և բժշկական կազմակերպությունների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» (այսուհետ՝ Պայմանագիր 1) և «Առողջության համընդհանուր ապահովագրության հիմնադրամի և դեղատների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» (այսուհետ՝ Պայմանագրեր 2) ՀՀ կառավարության որոշման նախագծերի վերաբերյալ հայտնում ենք հետևյալը.

1. Առաջարկում ենք Պայմանագիր 1 և Պայմանագիր 2-ի «Կատարողը պարտավոր է» բաժնում կատարողի կողմից Հիմնադրամին օրենսդրությամբ պահանջվող հաշվետվությունների ներկայացման համար, ինչպես նաև բժշկական կազմակերպությունների և դեղատների լուծարման կամ սնանկացման գործընթաց սկսելու մասին տեղեկատվություն ներկայացնելու համար սահմանել հստակ ժամկետներ:












2. Պայմանագիր 2-ի 3.3.10.  Չվճարել ապահովագրական հատուցումը, եթե՝» բաժնի 4-8-րդ կետերով նախատեսված ապահովագրական հատուցումը մերժելու համար հիմք հանդիսացող դրույթները («ապահովված անձը հրաժարվել է բուժումից», «ապահովագրված անձը չի կատարել բժշկի ցուցումները», «ապահովագրավճարը վճարված չէ», «առկա է առողջության խաթարման իրավիճակ ապահովագրված անձի դիտավորությամբ», «դեղերը ստացվել են մինչև պայմանագրի ուժի մեջ մտնելը») հանել, նկատի ունենալով, որ  դեղատունը չի կարող պատասխանատու լինել իր կողմից չիրականացվող գործառույթների և այն հանգամանքների համար, որոնց վրա չունի վերահսկողություն։
























3. Պայմանագիր 2-ի մի շարք դրույթներում օգտագործվում է «բժշկական պարագաներ» ձևակերպումը՝ ապահովագրական փաթեթում ներառված ծառայությունների շրջանակներում։ Միաժամանակ, հարկ է նշել, որ ԱՀԱ-ի օրենքի նախագծում ԱՀԱ-ի փաթեթի շրջանակներում բժշկական պարագաների հատուցում նախատեսված չէ։
Հիմք ընդունելով վերոգրյալը՝ առաջարկում ենք Պայմանագիր 2-ից ամբողջությամբ հանել «բժշկական պարագաներ» արտահայտությունը, քանի որ այն չի համատեղվում ԱՀԱ-ի օրենքի փաթեթի կառուցվածքի, տրամաբանության և իրավական հիմքերի հետ։


	
	
1․ Ընդունվել է մասնակի։ Նախագծում կատարվել է փոփոխություն։ Հստակեցվել են լուծարման, սնանկացման դեպքում տեղեկություն ներկայացնելու ժամկետները, իսկ հաշվետվությունների ներկայացման ժամկետների մասով նախագծում մնացել  է նույն կարգավորումը, քանի որ «Առողջության համընդհանուր ապահովագրության  մասին» օրենքի 20-21-րդ հոդվածների համաձայն ապահովագրական փաթեթի տրամադրման վերաբերյալ հաշվետվությունների ներկայացման կարգը սահմանելու է Հիմնադրամի հոգաբարձուների խորհուրդը։




2․ Չի ընդունվել։ Նախ հարկ է նշել, որ «Առողջության համընդհանուր ապահովագրության  մասին» օրենքի 22-րդ հոդվածի համաձայն Հիմնադրամն իրավունք ունի մերժելու վճարման ենթակա ապահովագրական հատուցման վճարումը, եթե՝ ապահովագրական դեպքը առաջացել է ապահովագրված անձի դիտավորությամբ կատարված գործողությունների հետևանքով, 
առկա են ապահովագրական հատուցման վճարումը նվազեցնելու կամ մերժելու` պայմանագրով նախատեսված այլ հիմքեր:
Կառավարության ն որոշման նախագծերով նախատեսված կարգավորումների պարագայում, եթե առկա լինեն ապահովագրական հատուցման մերժման հիմքերը՝ մասնավորապես եթե  «ապահովվագրված անձը հրաժարվել է բուժումից», «ապահովագրված անձը չի կատարել բժշկի ցուցումները», «ապահովագրավճարը վճարված չէ», «առկա է առողջության խաթարման իրավիճակ ապահովագրված անձի դիտավորությամբ», «դեղերը ստացվել են մինչև պայմանագրի ուժի մեջ մտնելը» դեղատունը պետք է պահանջ ներկայացնի ապահովագված անձի դեմ, որպես տրամադրած դեղերի կամ օրինակ բժշկական հաստատությունը մատուցված ծառայությունների համար չվճարած գումար և այն բռնագանձելու պահանջ ներկայացնի ապահովագրված անձի դեմ։

3․ Ընդունվել է։ Նախագծում կատարվել է փոփոխություն։

	2. ՀՀ Արդարադատության նախարարություն

45․ «Առողջության համընդհանուր ապահովագրության հիմնադրամի և բժշկական կազմակերպությունների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) վերնագրում «բժշկական կազմակերպությունների» բառերն առաջարկում ենք փոխարինել «բժշկական օգնություն և սպասարկում իրականացնողների» բառերով՝ նկատի ունենալով Օրենքի 19-րդ հոդվածի 5-րդ մասը։

46․ Նախագիծ 1-ի Հավելված 1-ի (այսուհետ՝ Հավելված 1) 3․3․9-րդ կետի համաձայն՝ կատարողը պարտավոր է հիմնադրամի հոգաբարձուների խորհրդի կողմից սահմանված կարգով Հիմնադրամին ներկայացնել ապահովագրական փաթեթի  տրամադրման  վերաբերյալ հաշվետվություններ։
Սույն դեպքում, անհրաժեշտ է  լրացուցիչ պարզաբանել, թե որ լիազորող նորմի հիման վրա է հիմնադրամի հոգաբարձուների խորհուրդը սահմանելու ապահովագրական փաթեթի  տրամադրման  վերաբերյալ հաշվետվությունների ներկայացման կարգը։





47․  Հավելված 1-ի 3․3․13-րդ կետի համաձայն՝ կատարողը պարտավոր է պայմանագրի գործողության ողջ ընթացքում ապահովել Հիմնադրամի և բժշկական կազմակերպությունների միջև Պայմանագիր կնքելու համար նախատեսված նվազագույն պահանջների առկայությունը և դրանց պահպանումը (այդ թվում` որակի)։
Սույն դեպքում անհրաժեշտ է լրացուցիչ պարզաբանել, թե որտեղ են սահմանված պայմանագիր կնքելու համար նախատեսված նվազագույն պահանջները։





48․ Հավելված 1-ի 3․3․30-րդ կետի համաձայն՝ պատվիրատուն իրավունք ունի ինչպես էլեկտրոնային առողջապահական համակարգի միջոցով, այնպես էլ տեղում իրականացնել դիտարկումներ, ուսումնասիրություններ և մշտադիտարկումներ, փորձագիտական աշխատանքներ կամ համանման այլ աշխատանքներ՝ այդ թվում փորձագիտական գնահատում՝ Կատարողի կողմից Պայմանագրով, առողջապահության ոլորտը կարգավորող իրավական ակտերով, Հիմնադրամի իրավասու մարմինների կողմից ընդունած ակտերով  սահմանված պահանջների պահպանումը ստուգելու, Կատարողի գործունեությունը բնութագրող տեղեկատվության արժանահավատության և ստացված ֆինանսական միջոցների արդյունավետ ու նպատակային օգտագործման և իրավական ու այլ ակտերով սահմանված այլ պահանջների կատարման և պահպանման վերաբերյալ, սահմանել հայտնաբերված թերությունները վերացնելու համար ողջամիտ ժամկետ։
Օրենքի 30-րդ հոդվածի 10-րդ մասի 14-րդ կետի համաձայն՝ Հոգաբարձուների խորհրդի իրավասություններն են բժշկական օգնություն և սպասարկում իրականացնողների, դեղատների և Հիմնադրամի միջև կնքված պայմանագրերի կատարման նկատմամբ ստուգումների, մշտադիտարկումների, դիտարկումների և փորձագիտական աշխատանքների իրականացման կարգի սահմանումը։
Վերոգրյալից ելնելով, անհրաժեշտ է Հավելված 1-ի 3․3․30-րդ կետի և Օրենքի 30-րդ հոդվածի 10-րդ մասի 14-րդ կետի ձևակերպումները համապատասխանեցնել միմյանց։
Նույն դիտարկումը վերաբերում է «Առողջության համընդհանուր ապահովագրության հիմնադրամի և դեղատների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծին։

48․Հավելված 1-ի 3․3․38-րդ կետի համաձայն պատվիրատու իրավունք ունի նվազեցնելու կամ մերժելու վճարման ենթակա ապահովագրական հատուցման վճարումը, եթե (...)
Սույն դեպքում պարզ չէ, ինչպես է որոշվելու, թե որ դեպքում է նվազեցվելու և որ դեպքում մերժվելու վճարման ենթակա ապահովագրական հատուցման վճարումը, ուստի այս մասով  կարգավորումն ունի հստակեցման կարիք։
Նույն դիտարկումը վերաբերում է «Առողջության համընդհանուր ապահովագրության հիմնադրամի և դեղատների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծին։



































49․Հավելված 1-ի 3․3․39-րդ կետի համաձայն՝ պատվիրատուն իրավունք ունի ամբողջությամբ կամ համապատասխան մասով ազատվել ապահովագրական հատուցում վճարելուց և պահանջելու վերադարձնել վճարված հատուցման գումարը, եթե ապահովագրված անձը հրաժարվել է Հիմնադրամի կողմից հատուցված վնասների համար պատասխանատու անձի նկատմամբ պահանջի իրավունքից, կամ այդ իրավունքն իրականացնելն անհնարին է դարձել ապահովագրված անձի մեղքով։
Սույն դեպքում պարզ չէ, թե ով է պատասխանատու անձը, ուստի անհրաժեշտ է ներկայացնել լրացուցիչ պարզաբանում։
Նույն դիտարկումը վերաբերում է «Առողջության համընդհանուր ապահովագրության հիմնադրամի և դեղատների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծին։

50․ Հավելված 1-ի 3․3․41-րդ կետի համաձայն՝ պատվիրատուն պարտավոր է հաշվետվությունները ստանալուց հետո ոչ ուշ, քան 15-օրյա ժամկետում ընդունել և ամփոփել Կատարողի կողմից ներկայացված հաշվետվությունները և ներկայացնել հատուցման: Հատուցումն իրականացվում է անկանխիկ եղանակով՝ գումարը Կատարողի բանկային հաշվեհամարին փոխանցելու միջոցով․ Հաշվետվությունների ընդունումը իրականացվում է այն պարագայում, երբ դրանք լրացվել են ճիշտ և ամբողջական։
Սույն դեպքում պարզ չէ, թե ինչ ժամկետում է իրականացվում հատուցումը անկանխիկ եղանակով, ուստի անհրաժեշտ է նշված կարգավորումը հստակեցնել։ 
Նույն դիտարկումը վերաբերում է «Առողջության համընդհանուր ապահովագրության հիմնադրամի և դեղատների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծին։

51․ Հավելված 1-ի 3․3․42-րդ կետի համաձայն՝ պատվիրատուն պարտավոր է պատվիրատուի կողմից մատուցված ծառայությունները չընդունելու կամ չմերժելու դեպքում այն համարվում է ընդունված, և Պայմանագրով սահմանված վերջնաժամկետին հաջորդող աշխատանքային օրը Պատվիրատուն Պայմանագրի կողմին է տրամադրում իր կողմից հաստատված հանձնման-ընդունման ակտը: Պայմանագրի արդյունքը Պատվիրատուին հանձնելու փաստն ամրագրվում է երկկողմ հաստատված փաստաթղթով՝ նշելով փաստաթղթի կազմման ամսաթիվը (էլեկտրոնային հասցեով հանձնելու դեպքում հիմք է  ընդունվում Պայմանագրում նշված էլեկտրոնային փոստի հասցեին էլեկտրոնային նամակի ուղարկման ամսաթիվը)։
Օրենքի 43-րդ հոդվածի 1-ին մասի համաձայն՝ սույն գլխով նախատեսված դեպքերում ծանուցումներն իրականացվում են «Ինտերնետով հրապարակային և անհատական ծանուցման մասին» օրենքով  ֆիզիկական և իրավաբանական անձանց, ինչպես նաև անհատ ձեռնարկատերերին ծանուցելու մասին պահանջներին համապատասխան։
Սույն դեպքում անհրաժեշտ է կարգավորումը համապատասխանեցնել «Ինտերնետով հրապարակային և անհատական ծանուցման մասին» օրենքի պահանջներին։
Նույն դիտարկումը վերաբերում է «Առողջության համընդհանուր ապահովագրության հիմնադրամի և դեղատների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծին։



52․ Հավելված 1-ի 5․3․4-րդ կետի համաձայն՝ յուրաքանչյուր խախտման համար Կատարողի նկատմամբ նշանակված տուգանքի չափը չի կարող գերազանցել սահմանված նվազագույն աշխատավարձի հարյուրապատիկը՝ բացառությամբ Պայմանագրով նախատեսված այն խախտումների, որոնց համար Պայմանագրով նախատեսված է այլ չափով տուգանքի վճարում: Տուգանքի նշանակումը պետք է համապատասխանի խախտման (խախտումների) բնույթին և տուգանքի գումարի չափը չպետք է հանգեցնի Կատարողի ծանր ֆինանսական վիճակին: 
Հավելված 1-ի 5․3․5-րդ կետի համաձայն՝ ապահովագրված անձի ընդունման, վարման և դուրս գրման հետ կապված փաստաթղթային (այդ թվում նաև՝ Էլ. համակարգով) ձևակերպումները սահմանված ձևերով, կարգով կամ ժամկետներում չկատարելու դեպքում Կատարողի նկատմամբ յուրաքանչյուր դեպքի համար կարող է նշանակվել տուգանք՝ 5000 ՀՀ դրամի չափով, որը կարող է պահվել նաև Պայմանագրով սահմանված կարգով Պատվիրատուի կողմից Կատարողին վճարման ենթակա ցանկացած գումարից կամ կարող է հաշվանցվել Պատվիրատուի կողմից:
Իսկ 5․3․6-րդ կետի համաձայն՝ ապահովագրված անձին հասանելիք ապահովագրական փաթեթի ծավալների ամբողջովին կամ մասնակի չիրականացման յուրաքանչյուր դեպքում տվյալ դեպքի համար Կատարողի նկատմամբ յուրաքանչյուր դեպքի համար կարող է նշանակվել տուգանք՝ 20,000 ՀՀ դրամի չափով, որը կարող է պահվել նաև Պայմանագրով սահմանված կարգով Պատվիրատուի կողմից Կատարողին վճարման ենթակա ցանկացած գումարից կամ կարող է հաշվանցվել Պատվիրատուի կողմից:
Այս կապակցությամբ հարկ է նկատի ունենալ Հայաստանի Հանրապետության քաղաքացիական օրենսգրքի 372-րդ հոդվածի 1-ին մասը, համաձայն որի՝ պայմանագրով որոշված տուժանքի տարեկան առավելագույն չափը չի կարող գերազանցել Հայաստանի Հանրապետության կենտրոնական բանկի սահմանած բանկային տոկոսի հաշվարկային դրույքի քառապատիկը, եթե այլ բան նախատեսված չէ օրենքով: Պայմանագրով որոշված բոլոր տուժանքների հանրագումարի չափը չի կարող գերազանցել տվյալ պահին առկա պարտքի հիմնական գումարը:
Նույն դիտարկումը վերաբերում է «Առողջության համընդհանուր ապահովագրության հիմնադրամի և դեղատների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծին։


53․ Հավելված 1-ի 8․3․9-րդ կետի համաձայն՝  պայմանագրում կողմերի նշված էլ. փոստի միջոցով ուղարկված Պայմանագրի պայմաններին՝ այդ թվում դրանց փոփոխությունների ու լրացումներին կողմի տված համաձայնությունը դիտվում է որպես Պայմանագրի ակցեպտավորում և համարվում այդ պայմաններով Պայմանագրի կնքում՝ այդ թվում փոփոխությունների ու լրացումների կատարում՝ առանց պայմանագրում փոփոխություններ ու լրացումներ կատարելու մասին համաձայնագրի լրացուցիչ ստորագրման:
Սույն կարգավորումից պարզ չէ, թե ինչպես է տրամադրվում համաձայնությունը, ուստի անհրաժեշտ է  նշված կարգավորումը հստակեցնել։
Նույն դիտարկումը վերաբերում է «Առողջության համընդհանուր ապահովագրության հիմնադրամի և դեղատների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծին։




54․«Առողջության համընդհանուր ապահովագրության հիմնադրամի և դեղատների միջև հօգուտ ապահովագրված անձի կնքվող պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծի նախաբանում անհրաժեշտ է հղում կատարել համապատասխան լիազորող նորմին։
Նախագծերում՝ որպես ուժի մեջ մտնելու ժամկետ նախատեսված է պաշտոնական հրապարակմանը հաջորդող օրը, մինչդեռ անհրաժեշտ է նկատի ունենալ, որ որոշումների համար հիմք հանդիսացող՝ «Առողջության համընդհանուր ապահովագրության մասին» օրենքը դեռևս ուժի մեջ չի մտել:

	
	
45․ Ընդունվել է։ Նախագծում կատարվել է փոփոխություն։







46․ Ընդունվել է ի գիտություն։ Ապահովագրական փաթեթի տրամադրման  վերաբերյալ հաշվետվությունների ներկայացման կարգը Հիմնադրամի հոգաբարձուների խորհրդի կողմից հաստատելու լիազորող նորմը նախատեսված  է «Առողջության համընդհանուր ապահովագրության մասին» օրենքի՝ (այսուհետ՝ Օրենք) 20-րդ հոդվածի 2-րդ մասի 10-րդ կետում։


47․ Ընդունվել է ի գիտություն։ Պայմանագիր կնքելու համար նախատեսված նվազագույն պահանջները սահմանվելու են ՀՀ կառավարության որոշմամբ, ինչպես նախատեսված է Օրենքի 19-րդ հոդվածի 1-ին մասում, և արդեն իսկ նշված որոշման նախագիծը պաշտոնական շրջանառության է ուղարկվել՝ կարծիքներ ստանալու և ամփոփելու նպատակով։


48․ Ընդունվել է մասնակի։ Նախագծում կատարվել է փոփոխություն։





















48․ Չի ընդունվել։ Նվազեցման կամ մերժման մասին որոշման կայացումը կախված է գործի կոնկրետ հանգամանքներից՝ հաշվի առնելով, որ տարբեր իրավիճակներում դրանք տարբեր դրսևորումներ կարող են ունենալ։ Դիցուք Հիմնադրամը պետք է գնահատի թույլ տրված խախտման տեսակը, բնույթը, դրա էությունը, որից հետո որոշի, թե համանման պարագայում հիմնավոր է արդյոք հատուցման տրամադրման բացարձակ մերժումը, թե նվազեցումը։ Նշված մոտեցումը ապահովում է առավել ճկունություն։ Ուշադրության է արժանի նաև այն հանգամանքը, որ ներկայումս ևս մասնավոր ապահովագրության ոլորտում համանման կարգավորում է նախատեսվում նաև ՀՀ քաղաքացիական օրենսգրքում՝ մասնավորապես ՀՀ քաղաքացիական օրենսգրքի 1003 1 հոդվածի 1-ին մասի համաձայն 
Ապահովագրական ընկերությունն իրավունք ունի նվազեցնելու կամ մերժելու ապահովագրական պայմանագրով վճարման ենթակա ապահովագրական հատուցման վճարումը, եթե՝
1) ապահովագրական պատահարն առաջացել է ապահովադրի կամ ապահովագրված անձի կամ շահառուի դիտավորությամբ կատարված գործողությունների հետևանքով.
2) ապահովագրության պայմանագիր կնքելիս ապահովադիրն ապահովագրության օբյեկտի վերաբերյալ ներկայացրել է կեղծ տեղեկություններ կամ թաքցրել է դրանք.
3) ապահովադիրը հատուցում է ստացել երրորդ անձից, որը պատասխանատու է պատճառված վնասի համար այն չափով, որքանով հատուցում ստացվել է վնաս պատճառած անձից.
4) առկա են ապահովագրական հատուցման վճարումը նվազեցնելու կամ մերժելու` օրենքով կամ պայմանագրով նախատեսված այլ հիմքեր:


49․ Ընդունվել է ի գիտություն։ Պայմանագրի 3․3․39 կետից բխում է, որ խոսքը վերաբերում է պատճառված վնասի համար պատասխանատու անձին՝ այլ կերպ ասած այն անձին, որը վնաս է պատճաել կամ վնասների համար պատասխանատու անձ է հանդիսանում։






50․ Ընդունվել է։ Նախագծում կատարվել է փոփոխություն։











51․ Չի ընդունվել։ Հարկ է նշել, որ Օրենքի 43-րդ հոդվածի 1-ին մասը վերաբերում է Օրենքի կոնկրետ գլխի՝ այն է գլուխ 8-ի հետ կապված ծանուցումներ իրականացնելուն։ Օրենքի 8-րդ գլուխը որը կարգավորում է Հիմնադրամի դեմ ապահովագրված անձի կողմից ներկայացված բողոք պահանջների քննության և լուծման կարգի հետ կապված հարցերը, և միայն բողոքարկման պրոցեսի հետ կապված հարցերով ծանուցումներն են, որ իրականացվելու են «Ինտերնետով հրապարակային և անհատական ծանուցման մասին» օրենքով  ֆիզիկական և իրավաբանական անձանց, ինչպես նաև անհատ ձեռնարկատերերին ծանուցելու մասին պահանջներին համապատասխան։
Նշված պահանջը որևէ կերպ չի առնչվում պայմանագրային հարաբերությունների շրջանակում կատարողի և պատվիրատուի՝ միմյանց ծանուցելու կարգին։


52․ Չի ընդունվել։ Նախ պայմանագրով որպես պարտավորության չկատարման կամ ոչ պատշաճ կատարման համար պատասխանատվության միջոց նախատեսված է տուգանքի կիրառման հնարավորություն։  Այլ կերպ ասած՝ այս պարագայում պայմանագրով նախատեսել է տուգանքը՝ որպես ֆիքսված գումար, որը կարող է կիրառվել որոշակի խախտման համար, և ոչ թե որպես ուշացման կամ համանման այլ խախտման համար տոկոսային արտահայտությամբ որոշված տույժ/տուժանք։
Ընդ որում, տուգանքի նշանակման տեսնակյունից, նաև կատարողի իրավունքների պաշտպանությունն ապահովելու համար, նշվել է, որ տուգանքի նշանակումը պետք է համապատասխանի խախտման (խախտումների) բնույթին և տուգանքի գումարի չափը չպետք է հանգեցնի Կատարողի ծանր ֆինանսական վիճակին: Պարզ չէ, թե ներկայացված դիտարկման մեջ ինչ խնդրահարույց հարց է տեսել իրավասու գերատեսչությունը, քանի որ առկա կարգավորումը իր ողջ տրամաբանության մեջ համապատասխանում է ՀՀ քաղաքացիական օրենսգրքին։







53․ Չի ընդունվել։ Նախատեսված կարգավորումից հստակ երևում է, որ պատվիրատուի և կատարողի միջև կնքված պայմանագրում նշվելու են երկու կողմերի էլեկտրոնային փոստի հասցեները։ Այսինքն պայմանագրի փոփոխությունները և լրացումները սահմանող դրույթները, պայմանագրի պայմանների հետ կապված դրույթները մի կողմից պայմանագրի մյուս կողմին ուղարկվելու են էլեկտրոնային փոստի միջոցով՝ առանց համաձայնագրի լրացուցիչ ստորագրման, իսկ մյուս կողմը իր համաձայնությունը՝ ակցեպտը կամ առարկությունը կարող է հայտնել էլեկտրոնային փոստի միջոցով։


54․ Ընդունվել է մասնակի։ Նախագծում կատարվել է փոփոխություն։

